
ĠUSTIFIKAZZJONI FIL-QOSOR 

Il-drogi huma problema kbira fl-Unjoni Ewropea, minkejja l-fatt li, skont iċ-Ċentru Ewropew 

għall-Monitoraġġ tad-Droga u d-Dipendenza fuq id-Droga (EMCDDA), f'dawn l-aħħar ħames 

snin kien hemm tnaqqis fl-użu ta' ċerti tipi ta' drogi, speċjalment l-eroina, u f'xi pajjiżi anke l-

kokaina. Sfortunatament, dan kien akkumpanjat b'żieda fl-użu tal-marjuana u tal-hekk imsejħa 

drogi sintetiċi, inklużi drogi li jqanqlu dipendenza kbira, bħall-amfetamini u l-methadone. Id-

drogi sintetiċi qed ikunu ferm perikolużi, dovut għall-popolarità tagħhom u d-disponibilità tal-

ingredjenti, u b'hekk huma faċli biex jiġu prodotti.  

Il-ġlieda kontra d-drogi fl-UE titlob li tissaħħaħ il-kooperazzjoni Ewropea u internazzjonali 

fis-sejba tal-produzzjoni u l-prevenzjoni tad-distribuzzjoni ta' sustanzi pprojbiti. Element 

importanti ta' din il-kwistjoni hija li jiġi rregolat il-kummerċ fil-prekursuri tad-drogi, u li jiġi 

mmonitorat mill-qrib id-dħul tagħhom fl-Unjoni. L-Istrateġija tal-Ue dwar id-Drogi (2005-

2012) ipprovdiet għal tnaqqis fil-provvista ta' prekursuri tad-drogi u, b'konsegwenza ta' dan, 

tnaqqis fil-produzzjoni tad-drogi. 

Sal-2012, l-ikbar produttur ta' prekursuri użati fil-produzzjoni tad-drogi kien ir-Russja. Fid-

dawl ta' dan, sar neċessarju li tissaħħaħ il-kooperazzjoni bejn l-Unjoni Ewropea u l-

Federazzjoni Russa, sabiex tiġi pprevenuta d-diverżjoni tal-prekursuri tad-drogi mill-

kummerċ legali. Għal dan l-iskop ġie deċiż li jiġi konkluż ftehim kummerċjali.  

Dispożizzjonijiet dwar il-protezzjoni ta' data personali huma element importanti tal-ftehim. 

Fil-fehma tar-rapporteur, dawn id-dispożizzjonijiet jipprovdu liċ-ċittadini b'biżżejjed 

protezzjoni b'rabta mal-użu tad-data tagħhom għall-ilħiq tal-objettivi tal-ftehim, filwaqt li 

jiżguraw livell adegwat ta' monitoraġġ tal-moviment tal-prekursuri kkonċernati u jwaqqfu l-

attivitajiet tal-gruppi kriminali f'dan il-qasam. 

Ir-rapporteur huwa tal-fehma li l-Kumitat għall-Affarijiet Legali għandu jirrakkomanda lill-

kumitat responsabbli li japprova d-Deċiżjoni tal-Kunsill dwar il-konklużjonijiet tal-ftehim 

bejn l-Unjoni Ewropea u l-Federazzjoni Russa dwar il-prekursuri tad-drogi. 

****** 

Il-Kumitat għall-Affarijiet Legali jitlob lill-Kumitat għall-Kummerċ Internazzjonali, bħala l-

kumitat responsabbli, biex jipproponi lill-Parlament li jagħti l-kunsens tiegħu. 

